
Margmiðlunarverkefni - Þýskaland.

Ég hef hugsað mér að vinna kennsluvef um Þýskaland fyrir miðstig og unglingastig. Ég reyni að miða hann að einhverju leyti við námsefni 7.bekkja í samfélagsfræði þar sem fjallað er um Evrópu. Það er algengt að nemendur séu látnir velja sér ákveðin lönd þar sem þeir þurfa að  leita að upplýsingum á netinu og vinna verkefnið síðan í tölvum og kynna það í lokin.  Ég hef þennan hóp sem markhóp. Ég reikna með að unglingastig geti notað hann í samfélagsfræði.

Uppsetningin eins og ég hugsa hana í dag er eftirfarandi:

Þýskaland – miðstig og unglingastig

Flæðiritið eins og ég sé það í dag getur litið út á eftirfarandi hátt. Hnapparnir sem ég hef feitletraða  eru aðalval til að rata um síðurnar og undir þeim munu vera mismunandi margar undirsíður, sem koma til með að hafa flæði sín á milli eftir því sem við á.  
Aðalsíða  - Opnunarsíðan

Landakort – Lega landsins skoðuð og lönd sem liggja að.
Land og þjóð – Helstu upplýsingar um stærð lands, fólksfjölda, tungumál og þ.h.
Atvinnuvegir – Helstu atvinnuvegir skoðaðir og myndskreyta eins og kostur er
Söguágrip – Saga landsins er fjölbreytt,miklar nágrannaerjur, tvær heimstyrjaldir, Berlínarmúrinn o. fl. 
Borgir – Berlín, Hamborg, Bremen, München, Frankfurt
Ferðamannastaðir – Svartiskógur, Rínardalurinn, Alparnir
Íþróttir

Hvað varðar gagnvirkni þá verður hægt að ferðast fram og tilbaka milli síðna. Myndir verða notaðar með textum og eitthvað látið gerast af og  til þegar mús fer yfir, t.d. mynd eða texta.  Ég hef líka áhuga á að hafa verkefni þar sem nemendur eru spurðir um upplýsingar sem finnast á síðunum og para saman við mynd eða svara valspurningaprófi þar sem útkoman birtist í lokin.  Einnig langar mig að hafa Flash hreyfingar einhvers staðar, t.d. þegar ég tala um skíðasvæðin í Ölpunum eða eitthvað því um líkt. Fer eftir færni og tíma hversu margt verður með. Ég á margar myndir frá Þýskalandi og Berlín og gæti hugsað mér að hafa stutta ljósmyndasögu.  Músíkbúta eftir þekkt þýsk tónskáld, t.d. Brahms, Wagner, Bach.
Ég ætla að vinna verkefnið ein, en hef ekki gert það upp við mig hvort ég skili kennsluvefnum í Mediator eða Dreamweaver, sem við lærðum að nota í fyrra eða jafnvel í Flash. Í byrjun mun ég vinna það í Mediator alla vega á meðan ég er að hanna verkefnið og safna upplýsingum.  Ég hef ekki alveg tilfinningu fyrir því enn hvort við eigum að gera verkefnið í Mediator eða hvort við ráðum hvaða forrit við notum.

